
13. Frumvarp

til laga um breyting á lögum nr. 52, 7. mai 1928, um tilbúinn áburð.

(Lagt fyrir Alþingi 1931).

1. gr.
2. gr. laganna orðist þannig:
Árin 1932, 1933 og 1934 er rikisstjórninni heimilt að greiða úr ríkissjóði 

þann kostnað, sem af því leiðir að flytja tilbúinn áburð bæði frá  útlöndum og 
milli og til alira þeirra hafna, sem skip Eimskipafélags íslands og strandferða- 
skip ríkisins koma á.

2. gr.
Lög þessi öðlast gildi 1. janúar 1932 og falla þá jafnfram t úr gildi lög 

nr. 46.14. júni 1929 um breyting á lögum nr. 52, 7. mai 1928 um  tilbúinn áburð.

A t h u g a s e m d i r  v i ð  l a g a f r u m v a r p  þ e t t a .

Heimild sú, sem felst i 2. gr. laga nr. 52, 7. maí 1928, til þess að greiða 
flutningsgjald á tilbúnum áburði, fellur niður um næstu áramót, en með þvi að 
enn verður að telja sömu ástæðu til að létta undir með bændum um notkun 
tilbúins áburðar sem var, þegar lögin um tilbúinn áburð voru sett, þykir þörf 
á að framlengja þessa heimild um næstu þrjú ár. Það þykir þó ekki til neinna 
bóta að halda þvi formi á téðri lagagrein, sem hún fékk með lögum nr. 46, 14. 
júni 1929, og er þvi greinin orðuð á sama hátt og gert var i hinum upphaflegu 
lögum fyrir árin 1929, 1930 og 1931.


